
Baccalauréat général et technologique
Créole guadeloupéen
Classe de premiere

Compréhension de I’écrit et expression écrite

(3% trimestre)

Niveau visé Durée de I’épreuve Baréme 20 points
LVB : A2-B1 1h 30 CE : 10 points
EE : 10 points

L’ensemble du sujet porte sur 'axe 5 du programme « Fictions et réalités ».
Il s’organise en deux parties :

1- Compréhension de I’écrit

2- Expression écrite

Man Léna

On jou swe douvan Pak, Man Léna, grankouzin a papa, vin vwe-nou, € papa di-y i ni
on bel poul la, sa ka fe-y lapenn kyouyé bet-la. Man Léna paf € ni yonn, ni dé, i pa
atann soléy léve, an lannuit-la menm i chapé épi poul-la. Landemen koté midi, i poté
mMOso vyann-poul byen wousou adan on chaspann. Papa di-y tou tris:

- Mési ou Man Iéna. Sé bondyé ki voyé-w. Sa ka f'an sonjé on poul an té pou kyouyé,

disparét enki pran-y.

Man Léna réponn-li :

- Jo monfi, mi an poté on ti moso adan ba-w pou fé ke a-w kontan.

Papa rété tebe, bouch gran wouve! | pa té pé babyé épi Man Léna : sé té grankouzin
a-y. Papa té on timoun san manman ni papa ; s€ manman a Man Léna ki té lévé-y. Mé
manman-la té ni on bél laj € sé Man Léna limenm ki té okipé de papa. | té ka vann
anba mawché. | té k’ay vann Lésent. Sé-y ki té ka menné manjé an kaz-la. Papa té ka
respekté-y onlo. Man Léna té donan-donan ; i té ka rédé toutmoun adan mayé épi
batém. | té ka ba-w on pal san mandé-w ayen a-w. | té ni men laj. Sél ti défo a-y... Sé

té manni jalou a-y!

| pa té ka sipoté vwe moun fe haldouvan, vwé moun tini plis ki-y. | té ka fé moun mal
pou anpéché-yo fé kaz a yo. | té ba pap’an mwen on bobo. | té k’'ay lanmeés chak jou
bondyé fé jou é lannuit i té ka fé soukougnan. Dayé-pou-yonn, yo piké-y an
soukougnan é sé konsa i mo. Pou touné an soukougnan, Ti-jan di-mwen fo té fe on
dlo-ranjé éve on pwodui ou ka achté an farmasi pou tiro po a-w, fo ou di pawol-maré

pou mofwazé adan on boul difé ki ka volé.

Ti-jan di sé moun gyok ki ka piké soukougnan. Si janmé ou tann on soukougnan ka
volé anlé kaz a-w, i ni plizyé mannyé pou fann ren a-y. Ou ka trasé on won a sosyé
ate-la, ou ka piké on sab anmitan a won-la. Lewgadé, soukougnan-la ka désann owa
a-w é i ka fé-w vwe tout kalité mons pou fe-w lagé sab-la. Si ou kenbé red jistan soléy
lévé, soukougnan-la ké pati alabébétoum é i ké mo. Mé si ou lagé sab-la, i ké viré vwe-
w landémen manten douvan-jou pou mandé-w on grenn sel, fil nwé oben on zégui.

Anponjan fo pa ou ba-y sa an men a-y, sinon i ka enké voyé on gyongyon si-w € sé
vou ki ké mo. Fo ou réponn-li ay cheche-y limenm.

Mi sé konsa Man Léna trenné on maladi pannan kenz jou. Tout ko a-y té plen bobo

konsi i té brilé an difé. Tout lajouné i té ka hélé :

« Ban mwen difé ! Ban mwen difé, souplé ! »

| té ka rakonté tout mal i té fé moun. Pou anpéché-y dépalé, yo ba-y bwe dlo adan on
né a banbou.

Serge COLOT et Diana RAMASSAMY, Lavi pa bo kaz an mwen, Ibis rouge, 2002

1- Compréhension de I’écrit (10 points)

Maké sa ou konprann parapot a sa ou li adan dokiman-la. Dapré-w, poukirézon yo
maké teks-lasa?

2- Expression écrite (10 points)

Chwazi yonn adan sé dé sijé-lasa. Maké tout lidé a-w an kréyol.

Sujet A

Imajiné ou ka kontré on soukounyan lannuit. Ka ou té ké fe ?
Makeé on téks ka fé omwens 12 lin.

Sujet B

Daniel DABRIOU, Le carnaval en Guadeloupe, VIM, Editions Kaéra, 2012

On vyémisyé ka rakonté : « On jou swa, adan on katchimen an vin fasadé épi madanm-
la asi zimaj-la. An pran pé ..... »

Imajiné é rakonté istwa-la i ka rakonté la. (Omwen 12 lin)

